
তথ্যবিবরণী                                                                                                                 নম্বর: ৩৩৯
 

বার্লিন কৃষিমন্ত্রীদের সম্মেলন
মাটির টেকসই ব্যবহার নিশ্চিত করতে বৈশ্বিক উদ্যোগ জরুরি
                                                             -- কৃষিমন্ত্রী
 

ঢাকা, ১৪ মাঘ (২৮ জানুয়ারি):

মাটির টেকসই ব্যবহার নিশ্চিত করতে সম্মিলিত বৈশ্বিক উদ্যোগ জরুরি। এ বিষয়ে উন্নত দেশ ও আন্তর্জাতিক সংস্থাসমূহকে সমন্বিত ব্যাপক কর্মসূচি গ্রহণ করার এবং উন্নয়নশীল ও স্বল্পোন্নত দেশে সহযোগিতা বৃদ্ধির আহ্বান জানিয়েছেন কৃষিমন্ত্রী ড. মোঃ আব্দুর রাজ্জাক। কৃষিমন্ত্রী আজ ‘বার্লিন কৃষিমন্ত্রীদের সম্মেলন’-এ ভার্চুয়ালি যোগদান করে এ আহ্বান জানান।
জার্মান ফেডারেল মিনিস্ট্রি অভ্ ফুড এন্ড এগ্রিকালচারের আয়োজনে ৫ দিনব্যাপী ১৪তম ‘গ্লোবাল ফোরাম ফর ফুড এন্ড এগ্রিকালচার’ এর শেষ দিনে কৃষিমন্ত্রীদের এ সম্মেলন অনুষ্ঠিত হয়। কোভিড-১৯ পরিস্থিতির কারণে এবার ভার্চুয়ালি কনফারেন্সটি অনুষ্ঠিত হয়েছে। ‘ভূমির টেকসই ব্যবহার : মৃত্তিকা থেকেই খাদ্য নিরাপত্তা শুরু’ শিরোনামে কৃষি-খাদ্য বিষয়ক এ সম্মেলনে বিশ্বের ৭০টিরও বেশি দেশের কৃষিমন্ত্রী ও ১০টি আন্তর্জাতিক সংস্থার প্রতিনিধিবৃন্দ অংশগ্রহণ করেন।
কৃষিমন্ত্রী ড. রাজ্জাক বাংলাদেশে মাটির টেকসই ব্যবহারের নানা চ্যালেঞ্জ ও তা মোকাবেলায় বাংলাদেশ সরকারের উদ্যোগ তুলে ধরেন।  তিনি বলেন, বাংলাদেশের মতো জনবহুল দেশে মাটির স্বাস্থ্য রক্ষা ও টেকসই ব্যবহার অনেক চ্যালেঞ্জিং। ক্রমবর্ধমান খাদ্য চাহিদা মেটাতে মাটির অতিরিক্ত ব্যবহার, অবক্ষয়, দূষণ, লবণাক্ততা, জলবায়ু পরিবর্তন, মাটির পুষ্টি উপাদানের অবক্ষয়, মাটির ক্ষয় প্রভৃতি সমস্যা রয়েছে। মন্ত্রী বলেন, বাংলাদেশ সরকার মাটির টেকসই ব্যবহারের জন্য অত্যন্ত গুরুত্ব দিয়ে স্বল্পমেয়াদি ও দীর্ঘমেয়াদি বিভিন্ন কর্মসূচি গ্রহণ ও বাস্তবায়ন করছে।
ড. রাজ্জাক আরো বলেন, মাটির স্বাস্থ্য রক্ষা, বর্তমানে ও ভবিষ্যতে মাটির টেকসই ব্যবহার নিশ্চিত ও বাস্তুতন্ত্রকে রক্ষা করতে উন্নত দেশ ও আন্তর্জাতিক সংস্থাকে সমন্বিত ও জোরালো কর্মসূচি গ্রহণ করতে হবে। পাশাপাশি তাদেরকে উন্নয়নশীল ও স্বল্পোন্নত দেশের পাশে দাঁড়াতে হবে, সহযোগিতা বৃদ্ধিতে এগিয়ে আসতে হবে।
কৃষিমন্ত্রীদের সম্মেলনে জার্মানির ফুড এন্ড এগ্রিকালচার বিষয়ক ফেডারেল মিনিস্টার ওজদেমির, কৃষি ও গ্রামীণ উন্নয়ন বিষয়ক ইইউ কমিশনার জানুস্জ উজসিচোস্কি, বিশ্ব বাণিজ্য সংস্থার উপমহাপরিচালক জ্যাঁ মেরি পগাম ও বিভিন্ন দেশের কৃষিমন্ত্রীরা বক্তব্য রাখেন।
সম্মেলনে বিভিন্ন দেশের উচ্চ পর্যায়ের প্রতিনিধিরা মাটির টেকসই ব্যবহার ও খাদ্য নিরাপত্তা নিশ্চিত করতে একটি ‘যৌথ ইশতেহার’ প্রস্তুত করেছেন। যৌথ ইশতেহারে মাটির অবক্ষয়রোধে করণীয়; অবক্ষয়সাধিত মাটির উন্নয়ন; সীমিত জমির টেকসই ব্যবহার ও কৃষিজমিকে রক্ষা এবং কৃষকের জমির মালিকানা নিশ্চিত করা—এ চারটি বিষয়কে গুরুত্ব দিয়ে ২৯টি বিষয়ে (কল ফর অ্যাকশন) একসাথে কাজ করার প্রত্যয় ব্যক্ত করা হয়।
#

ব্যাডমিন্টন খেলা শারীরিক সুস্থতা ও রোগ প্রতিরোধ ক্ষমতা বৃদ্ধিতে সহায়ক

                                                                        ---পররাষ্ট্রমন্ত্রী

ঢাকা, ১৪ মাঘ (২৮ জানুয়ারি) : 

আজ রাজধানীর ফরেন সার্ভিস একাডেমি চত্বরে বাংলাদেশ ফরেন সার্ভিস এসোসিয়েশন (বিএফএসএ) ব্যাডমিন্টন টুর্নামেন্টের উদ্বোধন করেন পররাষ্ট্রমন্ত্রী ড. এ কে আব্দুল মোমেন। অনুষ্ঠানে বিশেষ অতিথি হিসেবে উপস্থিত ছিলেন পররাষ্ট্র প্রতিমন্ত্রী মোঃ শাহরিয়ার আলম।

 এ উপলক্ষ্যে আয়োজিত অনুষ্ঠানে প্রধান অতিথির বক্তৃতায় পররাষ্ট্রমন্ত্রী বলেন, ব্যাডমিন্টন শারীরিক সুস্থতার জন্য অত্যন্ত উপকারী একটি খেলা। তিনি বলেন, কোভিড-১৯ মহামারির এই সময়ে আমাদের শারীরিক সুস্থতা ও রোগ প্রতিরোধ ক্ষমতা বৃদ্ধির জন্য চিকিৎসকগণ শ্বাস-প্রশ্বাসের ব্যায়ামের তাগিদ দিচ্ছেন। এক্ষেত্রে ব্যাডমিন্টনের মতো খেলা শারীরিক সুস্থতা ও রোগ প্রতিরোধ ক্ষমতা বৃদ্ধিতে সহায়ক হতে পারে। দাপ্তরিক অনেক কাজের মধ্যেও ফরেন সার্ভিস এসোসিয়েশনের কর্মকর্তাগণের এই টুর্নামেন্ট আয়োজনের উদ্যোগের জন্য তিনি সংশ্লিষ্টদের ধন্যবাদ জানান।

অনুষ্ঠানে বিশেষ অতিথির বক্তব্যে পররাষ্ট্র প্রতিমন্ত্রী মোঃ শাহরিয়ার আলম বলেন, রোগ প্রতিরোধ ক্ষমতা বৃদ্ধি করার জন্য শারীরিক ব্যায়াম বিশেষ করে খেলাধুলার বিকল্প নেই। তিনি ব্যাডমিন্টন টুর্নামেন্ট আয়োজনের জন্য সংশ্লিষ্টদের ধন্যবাদ জানান এবং টুর্নামেন্টে আরো বেশি কর্মকর্তাদের অংশগ্রহণের তাগিদ দেন।

উদ্বোধন অনুষ্ঠানে অন্যান্যের মধ্যে পররাষ্ট্র সচিব (সিনিয়র সচিব) মাসুদ বিন মোমেন, পররাষ্ট্র মন্ত্রণালয়ের (সচিব পূর্ব) শাব্বির আহমদ চৌধুরী, পররাষ্ট্র মন্ত্রণালয়ের (সচিব পশ্চিম) মাশফি বিনতে শামস এবং পররাষ্ট্র মন্ত্রণালয় ও ফরেন সার্ভিস একাডেমির ঊর্ধ্বতন কর্মকর্তাবৃন্দ উপস্থিত ছিলেন। 

#

                      Number: 337
BD Ambassador to Uzbekistan meets Chairman of CC&I of Uzbekistan
Tashkent (Uzbekistan), January 28:
Bangladesh Ambassador to Uzbekistan Md Zahangir Alam had a meeting with Chairman of the Chamber of Commerce and Industry (CC&I) of the Republic of Uzbekistan Adkham Ilkhamovich Ikramov at the Chamber of Commerce and Industry in Tashkent today.   
 
During the meeting, both sides focused on the cooperation and exchange of experience in the fields of the textiles, pharmaceutical, textile industries, information technology and agriculture.
Bangladesh Ambassador requested the Chairman to provide a list of members for Council between Bangladesh and Uzbekistan to promote trade and investment, export-import and entrepreneurship in all possible sectors and join the upcoming visit of Uzbekistan Delegation to Dhaka in April 2022 with Uzbekistan reputed industrialists and organize Business Forum, B2B and G2B meetings.
Chairman noted that in order to strengthen business cooperation and develop economic relations in general, interaction between the Chambers of Commerce and Industry of the two countries is necessary which are the main platform for business interaction.
At the end of the meeting, the parties exchanged views on the planned joint events and the need to intensify mutual visits of business circles of the two countries.
#

কোভিড-১৯ সংক্রান্ত সর্বশেষ প্রতিবেদন
 

ঢাকা, ১৪ মাঘ (২৮ জানুয়ারি):

 

            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গতকাল বৃহস্পতিবার সকাল ৮টা থেকে শুক্রবার সকাল ৮টা পর্যন্ত ২৪ ঘণ্টায় দেশে ১৫ হাজার ৪৪০ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ৩৩ দশমিক ৩৭ শতাংশ। এ সময় ৪৬ হাজার ২৬৮ জনের নমুনা পরীক্ষা করা হয়েছে।

 

গত ২৪ ঘণ্টায় মারা গেছেন ২০ জন। এ পর্যন্ত ২৮ হাজার ৩০৮ জন করোনায় মৃত্যুবরণ করেছেন। করোনাভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ৬২ হাজার ৩৬৯ জন।

 

#

প্রধানমন্ত্রী সাধারণ মানুষের জীবনমান উন্নয়নের জন্য কাজ করে যাচ্ছেন

                                                          -----পানিসম্পদ উপমন্ত্রী

শরীয়তপুর (নড়িয়া), ১৪ মাঘ (২৮ জানুয়ারি) : 

পানিসম্পদ উপমন্ত্রী এ কে এম এনামুল হক শামীম বলেছেন, বঙ্গবন্ধু কন্যা প্রধানমন্ত্রী শেখ হাসিনা সাধারণ মানুষের জীবনমান উন্নয়নের জন্য কাজ করে যাচ্ছেন। জাতির পিতা বঙ্গবন্ধু শেখ মুজিবুর রহমান আমৃত্যু শোষিত মানুষের জন্য কাজ করে গেছেন। বঙ্গবন্ধু কন্যাও তাঁর মতোই কাজ করে যাচ্ছেন, তাই বাংলাদেশ বিশ্বে উন্নয়নের রোল মডেল। 
আজ শরীয়তপুরের নড়িয়া উপজেলায় অফিসার্স ক্লাবের ভিত্তিপ্রস্তর স্থাপন অনুষ্ঠানে উপমন্ত্রী এসব কথা বলেন।

উপমন্ত্রী বলেন, সাধারণ মানুষের ভোগান্তি লাঘবের জন্য জন্ম নিবন্ধন করতে কত টাকা লাগবে তা সরকার নির্ধারণ করে দিয়েছে। বিশ্বের সাথে তাল মিলিয়ে আগামীর উন্নত বাংলাদেশ গড়তে দুর্গম চরাঞ্চলেও সাবমেরিন ক্যাবলের মাধ্যমে বিদ্যুৎ সেবা প্রদান করা হচ্ছে। সারা দেশে সকল ক্ষেত্রে ডিজিটাল সেবা চালু করার উদ্যোগ গ্রহণ করা হয়েছে। সরকার আগামী প্রজন্মের জন্য ডেল্টা প্লান-২১০০ প্রণয়ন করেছে এবং তা বাস্তবায়নে কাজ করে যাচ্ছে।
অনুষ্ঠানে উপস্থিত ছিলেন নড়িয়া উপজেলা নির্বাহী কর্মকর্তা শেখ রাশেদুজ্জামান, পৌরসভার মেয়র আবুল কালাম আজাদ, উপজেলা আওয়ামী লীগের সাধারণ সম্পাদক হাসানুজ্জামান খোকন, উপদেষ্টা মাসুক আলী দেওয়ান, সহ-সভাপতি বাদশা শেখ, সাংগঠনিক সম্পাদক সিরাজুল ইসলাম, ভিপি চুন্নু প্রমুখ।

এর আগে উপমন্ত্রী পানিসম্পদ মন্ত্রণালয় কর্তৃক বাস্তবায়নাধীন শরীয়তপুর জেলার জাজিরা ও নড়িয়া উপজেলার পদ্মা নদীর ডান তীর রক্ষা শীর্ষক প্রকল্পে’র কাজের অগ্রগতি পরিদর্শন করেন। পরিদর্শনকালে 
সংশ্লিষ্টরা জানান নড়িয়া-জাজিরা উপজেলায় পদ্মার ডান তীর রক্ষা প্রকল্পের কাজ দ্রুত গতিতে এগিয়ে যাচ্ছে।

এছাড়া উপমন্ত্রী নড়িয়া উপজেলায় চলমান বিভিন্ন উন্নয়ন প্রকল্প পরিদর্শন করেন।
#
গিয়াস/রাহাত/মোশারফ/আব্বাস/২০২২/১৮৪৫ ঘণ্টা

তথ্যবিবরণী                                                                                                                                       নম্বর: ৩৩৪
রাজনৈতিক ভবিষ্যৎ শঙ্কায় ষড়যন্ত্র ও অপপ্রচারে মেতেছে বিএনপি

                --তথ্য ও সম্প্রচার মন্ত্রী

সিলেট, ১৪ মাঘ (২৮ জানুয়ারি) : 

তথ্য ও সম্প্রচারমন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ বলেছেন, রাজনৈতিক ভবিষ্যৎ নিয়ে শঙ্কিত বলেই বিএনপি আজ ষড়যন্ত্র ও অপপ্রচারে মেতে রয়েছে। 
আজ সিলেট সার্কিট হাউজে সিলেট জেলা ও মহানগর আওয়ামী লীগের নেতাদের সাথে মতবিনিময়কালে মন্ত্রী একথা বলেন। 

মন্ত্রী বলেন, বিশ্ব সম্প্রদায় প্রধানমন্ত্রী শেখ হাসিনার প্রশংসা করলেও বিএনপি-জামাত খুশি তো নয়ই বরং আতঙ্কিত। কারণ, শেখ হাসিনার এই সাফল্যে দেশের মানুষ খুশি, তাই বিএনপি-জামাত তাদের রাজনৈতিক ভবিষ্যৎ নিয়ে শঙ্কিত ও আতঙ্কিত। এই কারণে তারা এখন ষড়যন্ত্রের পথ বেছে নিয়েছে। তারা রীতিমতো পয়সা খরচ করে দেশের বিরুদ্ধে অপপ্রচার চালাচ্ছে। বিএনপির মহাসচিব বাংলাদেশে মার্কিন সহায়তা বন্ধের জন্য নিজের স্বাক্ষরে মার্কিন আইনপ্রণেতাদের কাছে ও বিভিন্ন দপ্তরে চিঠি লিখেছেন যাতে বাংলাদেশে সাহায্য দেয়ার বিষয়টি পুনর্মূল্যায়ন করা হয়। 

‘একটি রাজনৈতিক দলের মহাসচিব কিভাবে দেশকে সাহায্য দেয়া বন্ধের উদ্দেশ্যে পুনর্মূল্যায়নের জন্য বিদেশে চিঠি লেখে, তারা আবার দেশ পরিচালনার স্বপ্ন দেখে’ প্রশ্ন রেখে আওয়ামী লীগের যুগ্ম সাধারণ সম্পাদক হাছান মাহ্‌মুদ বলেন, ‘এরা দেশের বিরুদ্ধে ষড়যন্ত্রকারী, এরা দেশবিরোধী।’ 

এসময় সংসদে সদ্য পাস হওয়া নির্বাচন কমিশন গঠন আইন প্রসঙ্গে বিশ্বের বিভিন্ন দেশে রাষ্ট্রপ্রধানের মাধ্যমে নির্বাচন কমিশন গঠনের উদাহরণ তুলে ধরেন তথ্যমন্ত্রী। তিনি বলেন, নেপালে ও শ্রীলঙ্কাতে রাষ্ট্রপ্রধানের মাধ্যমে নির্বাচন কমিশন গঠন করা হয়, পাকিস্তানেও সব প্রদেশের প্রধান বিচারপতিদের নিয়ে রাষ্ট্রপ্রধানের মাধ্যমেই হয়, অস্ট্রেলিয়া ও নিউজিল্যান্ডে তাদের গভর্নর জেনারেলরা যারা রানির প্রতিনিধি, তাদের মাধ্যমেই নির্বাচন কমিশন গঠিত হয়। 

তথ্য ও সম্প্রচার মন্ত্রী বলেন, সারা দুনিয়ার যে পদ্ধতি, তাকে আরো স্বচ্ছ করেছি আমরা। সেখানে সার্চ কমিটি নেই, আর আমাদের যে আইন হয়েছে সেখানে সার্চ কমিটি ১০ জনের নাম প্রস্তাব করবে সেখান থেকে রাষ্ট্রপতি ৫ জনকে নিয়োগ দেবেন। 

হাছান মাহ্‌মুদ বলেন, সর্বসম্মতিক্রমে আইন পাসের পর আবার মির্জা ফখরুল সাহেব বললেন, আইন হলেও তারা এই সরকারের অধীনে কোনো নির্বাচনে যাবেন না। আসলে বিএনপিকে যে ‘না’ রোগে পেয়েছে, সেখান থেকে তারা বেরিয়ে আসতে পারছেন না। কারণ তারা বুঝেছেন যে তারা জনগণের কাছ থেকে বহুদূরে সরে গেছেন। তাই তারা নানা ষড়যন্ত্রের পথ বেছে নিয়েছেন। 

আওয়ামী লীগের নেতাকর্মী বিশেষ করে তরুণ নেতাকর্মীদের উদ্দেশে মন্ত্রী বলেন, দেশের বিরুদ্ধে অপপ্রচারে বিএনপি সামাজিক যোগাযোগ মাধ্যমকে একটি বড় প্লাটফর্ম হিসেবে বেছে নিয়েছে। তাই সরকারের উন্নয়ন কার্যক্রম প্রচারের পাশাপাশি তাদের অপপ্রচারের বিরুদ্ধে সামাজিক যোগাযোগ মাধ্যমে সক্রিয় থাকতে হবে। বিজ্ঞান ও প্রযুক্তি সম্পাদকের মাধ্যমে জেলার সব যুব ইউনিট একযোগে এ লক্ষ্যে কাজ করবে।

মতবিনিময় সভায় সিলেট মহানগর আওয়ামী লীগের সভাপতি মাসুক উদ্দিন আহমদ,  সাধারণ সম্পাদক অধ্যাপক জাকির হোসেন এবং সিলেট জেলা আওয়ামী লীগের ভারপ্রাপ্ত সভাপতি শফিকুর রহমান চৌধুরী ও সাধারণ সম্পাদক নাসির উদ্দিন খান বক্তব্য রাখেন। 

বৈঠক শেষে বাংলাদেশ বেতারের সিলেট কেন্দ্র ও বাংলাদেশ টেলিভিশনের সিলেট উপ-কেন্দ্র পরিদর্শনে যান ড. হাছান। 

এর আগে বৃহস্পতিবার রাতে সিলেটে পৌঁছেই প্রথমে হযরত শাহজালাল (র.) ও পরে হযরত শাহপরান (র.) এর মাজার জিয়ারত করেন তথ্যমন্ত্রী। সেখানে তিনি কিছু সময় নীরবে দাঁড়িয়ে ফাতেহা পাঠ ও দেশের অব্যাহত সমৃদ্ধি কামনা করে মোনাজাত করেন। সিলেট জেলা ও মহানগর আওয়ামী লীগের শীর্ষ নেতারা এ সময় মন্ত্রীর সাথে ছিলেন। 
#

আকরাম/রাহাত/মোশারফ/আব্বাস/২০২২/১৭৫১ ঘণ্টা

তথ্যবিবরণী  




                                                                নম্বর : ৩৩৩   

মুক্তিযুদ্ধের চেতনায় দেশের উন্নয়নে কাজ করছে সরকার
                                               -নৌপ্রতিমন্ত্রী
দিনাজপুর (কাহারোল), ১৪ মাঘ (২৮ জানুয়ারি):

নৌপরিবহন প্রতিমন্ত্রী খালিদ মাহমুদ চৌধুরী বলেছেন, মুক্তিযুদ্ধের চেতনা ধারণ করে সরকার দেশের উন্নয়নে কাজ করে যাচ্ছে। ৩০ লাখ মানুষের জীবনের বিনিময়ে বাংলাদেশ স্বাধীন হয়েছে, সেখানে কোন ধর্মের পরিচয় ছিল না। অসম্প্রদায়িক পরিচয়ে মানুষ দেশের স্বাধীনতার জন্য যুদ্ধ করেছে। জাতির পিতা বঙ্গবন্ধু শেখ মুজিবুর রহমান নির্দিষ্ট কোন সম্প্রদায়ের নেতা ছিলেন না, তিনি সবার নেতা। জাতির পিতাকে হত্যা করে অসত্য তথ্য দিয়ে মানুষকে বিভ্রান্ত করার চেষ্টা করা হয়। এতে কোন লাভ হয়নি। প্রতিমন্ত্রী বলেন, প্রধানমন্ত্রী শেখ হাসিনার নেতৃত্বে রাস্তাঘাট, পুল, কালভাট, রেললাইন তৈরি হচ্ছে। ছাত্র-ছাত্রিরা বিনামূল্যে বই পাচ্ছে এবং ইউনিয়ন পর্যায়েও হাসপাতাল নির্মিত হচ্ছে।
প্রতিমন্ত্রী গতকাল দিনাজপুরের কাহারোল উপজেলায় শ্রী নিগমানন্দ সারস্বত সেবাশ্রম আয়োজিত পরমহংস পরিব্রাজকাচার্য্য সদগুরু শ্রীশ্রী স্মামী নিগমানন্দ সরস্বতীদেব প্রবর্তিত “সার্বভৌম ভক্ত সম্মিলনী ৬৩ তম বার্ষিক অধিবেশনে” প্রধান অতিথির বক্তৃতায় এসব কথা বলেন।
খালিদ মাহমুদ বলেন, আজ নির্বাচন কমিশন আইন জাতীয় সংসদে পাস হয়েছে। বিএনপি বলছে, এ আইন মানি না। আসল কথা সেটা নয়, আসল কথা হলো প্রধানমন্ত্রী শেখ হাসিনার নেতৃত্বে বাংলাদেশ আওয়ামীলীগ সরকার দেশের উন্নতি করছে, দেশ এগিয়ে যাচ্ছে, দেশের মানুষের জীবন যাত্রার মান উন্নত হচ্ছে, এটা তাদের সহ্য হচ্ছে না। দেশে সকল ধর্মের মানুষ আজ সুখে শান্তিতে আছে। বিএনপির কাজই হলো মানুষ হত্যা করা, দেশে অরাজকতা সৃষ্টি করা। তিনি বলেন, সবাইকে সজাগ থাকতে হবে। ঐক্যবদ্ধ থাকলে কেউ ক্ষতি করতে পারবে না। সত্য ও ন্যায়ের পক্ষে থাকতে হবে।
দিনাজপুরের অতিরিক্ত জেলা প্রশাসক (সার্বিক) মো. শরিফুল ইসলামের সভাপতিত্বে অনুষ্ঠানে বিশেষ অতিথির বক্তব্য রাখেন সংসদ সদস্য মনোরঞ্জন শীল গোপাল। অন্যান্যের মধ্যে বক্তব্য রাখেন কাহারোল উপজেলা চেয়ারম্যান বীর মুক্তিযোদ্ধা আলহাজ আব্দুল মালেক সরকার, উপজেলা নির্বাহী অফিসার মনিরুল হাসান, উপজেলা আওয়ামীলীগের সভাপতি এ কে এম ফারুক এবং শ্রী নিগমানন্দ সরস্বত দেবাশ্রম এর পরিচালক নন্দ দুলাল চক্রবর্তী।

